
de Zelande et sire de Frize faisons sauoir a tous, ke, 
comme nous a le requeste de no tresch[ier] sign[eur] et 
pere de boine memore euyssiens promis et encouuent loyal­
ment en boine foy de no boine volentet et certaine science, 
que nous au mandement de no treschier seigneur . . lem­
pereur des Rommains v de mons[igneur] le . . roy d’Engle­
terre, sil estoit rois d’Alemaingne v vicaires v lieutenans 
dou dit empereur, v au mandement dautre vicaire v lieute­
nant de par lempereur dessusdit, estaulit dou consente­
ment dou dit mons[igneur] le roy d’Engleterre, aideriens 
en boine foy loyalment a nôstre povir sans mal engien, 
comme loyaus et foyables de lempire, a reconquerre, re­
couurer, warder et maintenir lestât et les droitures de 
lempire, contre tous chiaus, ki mis y aroient, v mettre 
volroient aucun empêchement v destourbier, durant lestât 
de no dit signéur lempereur v de mons[igneur] le roy 
d’Engleterre, sil estoit rois d’Alemaingne, v se il v autres 
estoit vicaires v lieutenans de no dit signeur lempereur 
dou consentement dou dit mons[igneur] le roy d’Engleterre. 
Nous encore en ratefiant et approuuant toutez les coses 
et lez prommesses dessusdittes, reconnoissons, que nous 
sommes tenu de tenir et dacomplir en boine foy loyau­
ment tout chou que deseure est dit et deuiset en le ma­
niéré, que prommis lauiens par deuant si comme dit est, 
en suiwant le volentet et commandement de no dit signeur 
et pere. Par le tiesmoing de ces lettres sayellees de no 
grant seel.

Donn. a Mallines le venredy apres le saint Nicolay 
en hyuier lan de grâce milCCC trente et sept.

Unter dem Bug links ein rothes Ringsiegel, die Le­
gende undeutlich, im Wappen die vier Löwen, daneben 
die Worte: dou commant mons. le conte

P. Songn[ie]
Unter dem Bug rechts die Worte: presens mons. de 

Biaumont, le sign. de Haurech, | le sign. de Bouland, mons. 
W[illaumes] de Duuord et H[enri] de Jaud[ongne], | maistrea 
Clais Stuc et Henri le panetier . .a

Mit leidlich erhaltenem Siegel von braunem Wachs 
am Pergamentstreifen.

IV.
Ce sont les rubrikes de IIII lettres, que me sires 

Jak[es] de Maub[oege] a scellees dou seel le roy d’Engleterre.
a) ‘maistre — panetier’ auf Rasur; hierunter in der folgenden Zeile 

noch eine Rasur von der Länge einer halben Zeile.


